Treenighetssøndag II

Punkt til preika med salmeforslag:
Liturgisk farge: Kvitt.
	I
	5 Mos 6,4-9
	Du skal elske Herren, din Gud

	
	1 Pet 2,4-10 
	Forkynne hans storverk

	
	Matt 28,16-20
	Misjonsbefalingen

	II
	1 Mos 18,1-8 
	Herren gjester Abraham

	
	Rom 11,33-36 
	Å dyp av visdom hos Gud

	
	Luk 10,21-24 
	Jesus jublet i Ånden

	III
	Jes 6,1-8 
	Gud kaller Jesaja

	
	Apg 17,22-34 
	Han gir liv og ånde til alle

	
	Luk 24,45-48 
	Tilgivelse for folkeslagene 

	F
	Apg 9,1-19
	Saulus kalles til tjeneste


Samanhengen teksten står i: Den lukanske reiseberetninga, 9,51-18,14. Jesus er på veg gjennom Samaria til Jerusalem. Disiplane får oppdrag – og blir undervist.
Før: Utsendinga av dei sytti, som kjem attende med entusiasme (triumfalisme). Dei skal ikkje gleda seg over at åndene er dei lydige, men over at namna deira er skrivne i himmelen (bærekraftig nøkternhet). 

Etter: Forteljinga om den miskunnsame samaritanen. 

Klangbotn for teksten i GT: 
I GT får aldri nokon sjå Gud åsyn til åsyn. Men gjennom Jesus har me sett Faderen. 

Men Abraham trudde Gud, og han såg framover til den nye tilstanden.

Teksten i punkt:

1. Jubel over at evangeliet er ”løynt” – og samstundes ”openberra”. Dette er eit paradoks, men i samsvar med Guds vilje. (v 21)
2. Sonen er den store løyndomen i vår verd. Han har den nære kjennskapen til Faderen. Denne løyndomen blir ”openberra” for den som opnar seg for Sonen, Jesus Kristus.
3. Disiplane er ein privilegert flokk! Dei får sjå og høyra det ingen andre har sett eller høyrt: Deira erfaring er unik!
Samanhengande hovudbodskap i teksten:
Veien til Gud er opna! Det går an å vera sæl – å få tak i den største lukka! Ein kan få erfare det ingen har erfart tidlegare, nemleg å sjå og høyra Han som kjenner Gud fullt ut. Vegen er stengt for ”vise og forstandige” – dei som vil finna veg ved hjelp av eigne tankar og makt/evne. Vegen er open ”for umyndige små” – for dei som kjem inn i Jesu fylgje og slår lag med Han, Guds Son. 
Tekstens oppmuntring/ lovnad/ evangelium: Det er håp for ”umyndige små”. Dei har del i den største lukka – er ”sæle”.
Tekstens formaning/krav/lov: Alt er løynt, stengt og mislukka, for dei som vil vera vise og forstandige og gå sine eigne vegar.
Tema i preiketeksten:
Kva seier teksten  

- om Bibelen/Ordet? Det fins eit djup av rikdom og visdom og kunnskap hos Gud! (Rom 11,33). Denne rikdommen fins også i Ordet, som er frå Gud.
- om bønn?  Bøna ytrer seg som jubel: Sonen jublar over at Faderens vilje skjer (10,21).
- fellesskapet/ samfunnet av dei heilage?  Det kristne fellesskap er eit erfaringsfellesskap: Jesu disiplar har sett og høyrt det unike!
- om nattverden? Nattverden er ikkje omtalt; men det nye samfunnet/fellesskapet er unikt! 

- om vedkjenninga? Epistelteksten er ei konsentrert vedkjenning av Guds uransakelege dommar. 

- om tilgjeving? Tilgjevinga er ikkje eksplisitt uttalt; men er inneslutta i dette at augo og øyro er opna for disiplane.      

- om etterfølging/Guds leiing?  Gud leier sine og sitt folk på ein uransakeleg måte (epistelteksten).
- om misjon/vitneteneste?  Sonen vil openberra sin vilje og sitt rike for ”umyndige små”!
- om kjærleiksgjerningar?  Abraham bøygde seg for Herren – og fann nåde for auga hans. Det førde til at han ville tena sine gjester og gje dei alt godt (1 Mos 18).
- om omsorg for skaparverket? ”Av han og ved han og til han er alle ting”.
- om Jesu soning/død og oppstode?   Det er på vegen til kross, død og oppstode Jesus underviser dei om det som er løynt for dei vise – og det som er openberra for dei umyndige. 
- om gjevarglede og gjevarteneste/tiende?    
- om vårt håp?  Han som opnar auge og øyre er vårt håp!
Korleis menneska reagerte på bodskapen i teksten då det skjedde:

Kva handlingar kallar teksten oss til å gjere i dag? 

Å bøye oss for Han som kjenner Faderen fullt ut, og slå lag med hans disiplar, dei ”umyndige”.

Språklege innspel/viktige ord: 

Dagens historie/historiske vitnesbyrd/ intervju/ vitnesbyrd til preika:

Nokre innspel til preika:

 Kristendom er noko unikt! Mange blir ståande på utsida av det heile fordi dei vil få tak i dette ved sin visdom og forstand! Men den som bøyer seg ned i audmjuk openhet, får augo og øyro opplatne. Dei kan jubla saman med Guds eigen Son over Guds uransakelege vegar!
Ein mogeleg avslutning på preika:

Kom og sjå! Legg øyra til Han som talar livets ord inn i vår urolege og forvirra verd!

Søndagens mål: Kva ønskjer vi at kyrkjelydane skal gå ut og gjere? 

Leve eit truverdig liv – og om mogleg: Avspegle Han.

Utkast til søndagens samlingsbønn:

Herre, opna augo våre – og lat øyra vårt høyra din stemme. Tenn ein jubeltone i hjarta vårt og lat oss få vera ein av dine små; og hjelp oss å ha eit tenande sinn.
Minneord fra teksta: ”Sæle dei auga som ser det de ser!” (Luk 10,23).
Salmeforslag til gudstenesta:
281, 217, 416, etter: 613, 280

Treenighetssøndag II
Lukas 10,21-24
Spørsmål til samtala:

1. Kvifor bryt Jesus ut i Jubel?
2. Drøft påstanden: Vår kristne tru er unik!
3. Jesu disiplar er ei privilegert gruppe. Kva gjorde dei med det? 
4.  Er vår erfaring unik? Får det konsekvensar?
5. Kva kan me læra av Abraham (1 Mos 18,1-8) ?

Minneord fra teksta: ”Sæle dei auga som ser det de ser!” (Luk 10,23).

